
ᐅᑯᒪᐏᓇᐠ ᒥᓄᔭᐏᓇᐠ ᐱᒧᒋᑫᐏᐣ 

COVID-19 ᒋᐡᑕᐦᐃᑫᐏᐣ ᐏᑕᒪᑫᐘᓯᓇᐦᐃᑲᓂᑭᐣ 
ᐅᔑᐱᐦᐃᑲᐣ 5.0 – ᓂᐦᑲ ᐱᓱᒼ 1, 2021 

ᐅᐍ ᒪᓯᓇᐦᐃᑲᓂᑭᐣ ᑿᔭᑎᓂᑫᒪᑲᐣ ᐏᑕᒪᑫᐏᓇᐣ ᐁᐦᑕ  ᐁᑿ ᑲᐏᐣ ᒋᐃᓇᐸᑕᐠ ᒋᑿᔭᑎᓂᑫᒪᑲᐠ ᓇᐣᑕ 
ᒋᓇᐱᐡᑭᑫᒪᑲᐠ ᐃᐍ ᐅᒋ ᒪᐡᑭᑭᐏᓇᐠ ᐏᑕᒪᑫᐏᓇᐣ, ᑲᐏᒋᑲᑌᑭᐣ ᐃᓇᐱᓀᐏᓇᐣ ᓇᐣᑕ ᓇᑕᐏᐦᐃᐍᐃᐣ, ᓇᐣᑕ 
ᐅᓇᑯᓂᑫᐏᓂᐠ ᐏᑕᒪᑫᐏᓇᐣ᙮  

ᒣᑿᐨ ᓄᑯᒼ, ᐅᑵᓂᐘᐣ COVID-19 ᒋᐡᑕᐦᐃᑫᐏᓇᐣ ᑭᐏᑕᐱᓂᑲᑌᐘᐣ ᒋᔭᐸᑕᑭᐣ ᐅᒪ ᑲᓇᑕ ᐃᒪ ᐅᒋ 
ᒥᓄᔭᐏᓂᐠ ᑲᓇᑕ: ᐸᐃᓯᕑ-ᐸᔪᐣᑌᐠ COVID-19 ᒋᐡᑕᐦᐃᑲᐣ,  ᒷᑎᕑᓇ COVID-19 ᒋᐡᑕᐦᐃᑲᐣ,   ᐊᐢᐟᕑᐊᓭᓀᑲ 
COVID-19 ᒋᐡᑕᐦᐃᑲᐣ,  ᑯᐱᔑᓫᐟ COVID-19 ᒋᐡᑕᐦᐃᑲᐣ, ᐁᑿ  ᒐᐣᓭᐣ COVID-19 ᒋᐡᑕᐦᐃᑲᐣ᙮ 
ᐏᑕᒪᑫᐏᓇᐣ ᐅᐍ ᒐᐣᓭᐣ COVID-19 ᒋᐡᑕᐦᐃᑲᐣ ᑕᔭᔑᑎᓂᑲᑌ ᐅᒪ ᒪᓯᓇᐦᐃᑲᓂᑭᓂᐠ ᐊᐦᐱ ᐏᒋᑲᑌᐠ 
ᐁᑕᑯᒋᑲᑌᑭᐣ ᐅᒪ ᑲᓇᑕ᙮   ᑲᐃᓇ ᒋᐡᑕᐦᐃᑫᐏᓇᐣ ᐃᐍ COVID-19 ᑲᑭᐏᑕᐱᓂᑲᑌᑭᐣ ᒋᔭᐸᑕᑭᐣ ᐅᒪ ᑲᓇᑕ 
ᑭᒣᒣᒋᑲᒋᑲᑌᐘᐣ ᐃᒪ ᒥᓄᔭᐏᓂᐠ ᑲᓇᑕ, ᐁᑭ ᐊᐸᒋᑐᐘᐨ ᑭᒋ ᒣᒣᒋᑲᒋᑫᐏ ᐅᓇᐦᒋᑫᐏᓇᐣ 
ᑫᐃᔑᐱᒥᐣᔕᐦᐃᑲᑌᑭᐣ᙮   ᒥᓄᔭᐏᓂᐠ ᑲᓇᑕ ᐅᑲᐱᒥ ᓇᓇᑲᑕᐘᐸᑕᓇᐘᐣ ᑲᑭᓇ ᒋᐡᑕᐦᐃᑫᐏᓇᐣ ᑫᒋᓇᐨ ᒋᐏᒋ 
ᐃᓄᔭᓂᐘᐠ ᐁᑿ ᒋᒥᓄᓭᑭᐣ᙮ 

ᐊᔭᒥᑐᐣ ᐅᐍ ᐏᑕᒪᑫᐘᓯᓇᐦᐃᑲᓂᑭᐣ ᐸᔭᑕᐠ ᐁᑿ ᑫᒋᓇᐨ ᑲᑭᓇ ᑭᑲᑵᑎᐍᐏᓇᐣ ᒋᓇᑵᐍᐡᒋᑲᑌᑭᐣ ᐊᐍ 
ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᒷᔦ ᒋᐡᑕᐦᐅᑯᔭᐣ᙮ 

ᑫᑯᓀᐣ ᐃᐍ COVID-19 
COVID-19 ᐃᐍ ᐊᑯᓱᐏᐣ ᐃᒪ ᑲᐏᒋᓭᐠ ᐅᐡᑭ ᐊᑯᓯᐏᒪᐣᒍᐡᑲᐠ (SARS-CoV-2)᙮ COVID-19 
ᑭᓂᐦᐢᑕᐏᓇᐘᑲᓄ ᓂᐡᑕᒼ ᒣᑿᐨ ᒪᑯᔐᑭᔑᑲᓂᐱᓱᒼ 2019 ᐁᑿ ᐊᒥ ᐊᐦᐱᐣ ᑲᐃᔑ ᒥᐡᑌᐦᓭᐨ ᒥᓯᐍ ᐊᐦᑭᐠ ᑲᑭᐏᒋ 
ᐊᐦᐱᐣ ᒥᐡᑌᐦᓭᐠ ᐃᐍ ᐊᑯᓱᐏᐣ᙮ COVID-19 ᐅᒋ ᐊᔓᐦᐃᐍᓇᓂᐘᐣ ᐊᐏᔭ ᑲᔭᑯᓯᐨ ᐊᐦᐱᐣ ᐊᐍ ᑯᑕᐠ ᐊᐏᔭ 
ᑲᔭᔓᐦᐊᑲᓄᐨ ᐅᓯᓱᑕᒧᐏᓂᐠ, ᒐᒐᒧᑭᐏᓂᐠ, ᑲᓂᑲᒧᓇᓂᐘᐠ, ᑲᐊᔭᒥᓇᓂᐘᐠ ᓇᐣᑕ ᑲᐸᑭᑕᓇᒧᓇᓂᐘᐠ᙮ 
ᑭᒋᓀᐣᑕᑿᐣ ᒋᑭᑫᐣᒋᑲᑌᐠ ᐃᑵᓂᐘᐠ ᑲᔭᑯᓯᐘᐨ ᐊᐏᔭᐠ ᐅᑲᑭ ᐊᔓᐦᐊᐘᐣ ᐊᐏᔭᐣ ᒥᓴᐘᐨ ᐁᑲ ᓇᑿᓂᓂᑭᐣ ᑫᑯᓇᐣ 
ᐁᔭᑯᓯᐘᐨ ᐃᐍᓂ᙮  ᑲᓇᑿᑭᐣ ᑫᑯᓇᐣ ᐁᔭᑯᓯᐨ ᐃᐍᓂ COVID-19 ᐃᑵᓂᐘᐣ ᐅᓯᓱᑕᒧᐏᐣ, ᐸᐸᑲᓇᒧᐏᐣ, 
ᐠᔑᑌᐏᓭᐏᐣ, ᑲᑲᐘᒋᓭᐏᐣ, ᒐᑭᐘᒪᒋᐦᐅᐏᐣ ᐁᑿ ᐘᓂᐦᒋᑲᑌᑭᐣ ᒥᓇᒋᑫᐏᐣ ᐁᑿ ᓂᐦᓯᑐᐱᒋᑫᐏᐣ᙮  ᐊᑎᐟ ᐊᐏᔭᐠ 
ᑲᔭᑯᓯᐘᐨ ᐃᐍᓂ ᑲᐏᐣ ᑫᐅᓇᐣ ᒋᓇᑿᓂᓂᑭᐣ ᑭᑭᓇᐘᑲᐨ, ᐊᑎᐟ ᐊᐏᔭᐠ ᓇᑿᓂᐘᐣ ᐁᔭᑯᓯᐘᐨ ᐸᑭ ᐱᑯ ᓇᐣᑕ 
ᐁᑭᒋ ᐊᑯᓯᐘᐨ᙮ 

ᐊᐣ COVID-19 ᒋᐡᑕᐦᐃᑫᐏᓇᐣ ᐁᐏᒋ ᓇᑕᒪᑫᒪᑲᐠ ᐃᐍ ᐅᒋ COVID-19? 
ᑲᑭᓇ ᒋᐡᑕᐦᐃᑫᐏᓇᐣ ᐊᓄᐦᑭᓭᐘᐣ ᐁᒥᑵᒪᑲᑭᐣ ᑭᔭᐏᓇᐠ ᑫᑯᓂᓂ ᑲᔭᑯᓯᐏᓇᑿᓂᓂᐠ ᐃᐍ ᑲᐏᒋᒥᓄᔭᓭᔭᐠ ᑲᐃᔑ 
ᐊᓄᐦᑭᓭᐠ ᒋᐏᒋ ᑭᑫᐣᑕᒧᒪᑲᐠ ᑫᐃᔑ ᓇᑕᐏᐦᐃᐍᒪᑲᑭᐣ᙮ ᐅᐍ ᓇᑐ ᓇᑕᐏᐦᐃᐍᐏᐣ ᐏᒋᐦᐃᐍᓭ ᒋᑭᐱᑎᓂᑫᒪᑲᐠ 

____________________________

https://covid-vaccine.canada.ca/pfizer-biontech-covid-19-vaccine/product-details
https://covid-vaccine.canada.ca/covid-19-vaccine-moderna/product-details
https://covid-vaccine.canada.ca/astrazeneca-covid-19-vaccine/product-details
https://covid-vaccine.canada.ca/astrazeneca-covid-19-vaccine/product-details
https://covid-vaccine.canada.ca/covishield/product-details
https://covid-vaccine.canada.ca/janssen-covid-19-vaccine/product-details
https://www.canada.ca/en/public-health/services/diseases/coronavirus-disease-covid-19/vaccines.htm
https://www.canada.ca/en/public-health/services/diseases/2019-novel-coronavirus-infection/symptoms.html

ᓂᑲᓂᐠ ᐊᑯᓱᐏᓇᐣ ᑭᐡᐱᐣ ᐊᔓᐦᐃᑯᔭᐣ ᐊᐍ COVID-19 ᐊᑯᓯᐏᒪᐣᒍᐡ ᐃᐍᑎ ᓂᑲᓂᐠ᙮  ᑲᐏᐣ ᑭᑲᑭᐏᒋ 
ᑲᒋᑎᓇᓯᐣ COVID-19 ᐃᒪ ᐅᒋ ᒋᐡᑕᐦᐃᑫᐏᓂᐠ᙮  

ᑭᔭᐱᐨ ᐏᑕᒪᑫᐏᓇᐣ ᐊᐣ ᐃᑵᓂᐘᐣ COVID-19 ᒋᐡᑕᐦᐃᑫᐏᓇᐣ ᐁᐏᒋ ᓇᑕᒪᑯᔭᐣ ᑕᑭᒥᐦᑲᑌᐘᐣ ᐃᒪ  ᒥᓯᐍ 
ᐱᑯ ᒥᓄᔭᐏᓂᐠ ᐅᐣᑌᕑᐃᐅ (PHO) COVID-19 ᒋᐡᑕᐦᐃᑫᐏᓇᐣ ᒪᒪᑕᐘᐱᑯ ᒪᓯᓇᐦᐃᑲᓂᑭᓂᐠ ᐁᑿ ᑫᑯᓀᐣ 
ᑫᑭᑫᐣᑕᒪᐣ ᐃᐍ ᐅᒋ COVID-19 ᒋᐡᑕᐦᐃᑲᐣ ᐁᑿ COVID-19 ᒋᐡᑕᐦᐃᑫᐏᓇᐣ: ᐊᑯᓯᐏᒪᐣᒍᐡ ᓇᐱᓇᑯᒋᑫᐏᐣ 
ᒋᐡᑕᐦᐃᑲᓇᐣ.  

ᑲᑭᓇ COVID-19 ᒋᐡᑕᐦᐃᑫᐏᓇᐣ ᑲᑭ ᐅᑕᐱᓂᑲᑌᑭᐣ ᒋᔭᐸᑕᑭᐣ ᐅᒪ ᑲᓇᑕ ᐊᓄᐦᑭᓭᐘᐣ ᒋᓇᑕᒪᑫᒪᑲᑭᐣ 
ᐃᑵᓂᐘᐣ ᑲᓇᑿᑭᐣ ᐁᔭᑯᓯᓇᓂᐘᐠ, ᑲᑭᒥᐦᑭᑲᑌᑭᐣ ᑌᐻ ᐃᐍ ᐊᑯᓱᐏᐣ ᐁᔭᓂᐘᐠ᙮  ᑲᑭᒋ 
ᓇᓇᑲᑕᐘᐸᒋᑲᑌᑭᐸᐣ ᐊᐏᔭᐠ ᑲᑭᒥᓇᑲᓄᐘᐨ ᓂᔑᐣ ᒋᐡᑕᐦᐃᑫᐏᓇᐣ, ᑲᑭᓇ ᒋᐡᑕᐦᐃᑲᓇᐣ ᑭᒥᓄᓭᐘᐣ ᐁᑭᐏᒋ 
ᑭᐱᑎᓂᑲᑌᓂᐠ ᐊᐏᔭᐠ ᒋᔭᑯᓯᐘᐨ ᐃᐍᓂ ᑲᓇᑿᑭᐣ ᐁᔭᑯᓯᓇᓂᐘᐠ, ᑲᑭᒥᐦᑭᑲᑌᑭᐣ ᑌᐻ ᐃᐍ COVID-19᙮  
ᒋᐡᑕᐦᐃᑲᐣ ᒪᑕᓄᐦᑭᓭ ᓂᐏᔕᐳᑭᔑᑲ ᐃᐍ ᓂᐡᑕᒼ ᑲᐃᐡᑿ ᒋᐡᑕᐦᐅᑎᓇᓂᐘᐠ ᐁᑿ ᒷᔦ ᓂᔢ ᒋᐡᑕᐦᐅᑎᓇᓂᐘᐠ 
90% ᒥᓂᑯᐠ ᐊᓄᐦᑭᓭ ᐃᐍ ᐸᐃᓯᕑ-ᐸᔪᐣᑌᐠ ᐁᑿ ᒷᑎᕑᓇ ᐁᑿ ᐊᐘᔑᒣ 70% ᐃᐍ ᐊᐢᐟᕑᐊᓭᓀᑲ/ᑯᐱᔑᓫᐟ᙮  
ᒋᐡᑕᐦᐃᑲᐣ ᑭᒪᑕᓄᐦᑭᓭ ᓂᔢ ᑲᐃᐡᑿ ᒋᐡᑕᐦᐅᑎᓇᓂᐘᐠ ᑲᑭᔑ ᐘᐍᓇᐦᑌᑭᐣ ᒋᔭᐱᔁᐸᑕᒧᒪᑲᑭᐣ ᐊᐘᔑᒣ 90% 
ᐃᐍ ᐸᐃᓯᕑ-ᐸᔪᐣᑌᐠ ᐁᑿ ᒷᑎᕑᓇ ᐁᑿ ᐊᐘᔑᒣ 80% ᐃᐍ ᐊᐢᐟᕑᐊᓭᓀᑲ/ᑯᐱᔑᓫᐟ᙮ ᑭᒋᓀᐣᑕᑿᐣ ᓂᔢ 
ᒋᒋᐡᑕᐦᐅᑯᔭᐣ›  ᑭᓌᑲᐡ ᑲᓇᑕᒪᑫᒪᑲᐠ ᐃᐍ ᐅᒋ COVID-19 ᑲᐏᐣ ᒋᑌᐱᓂᑲᑌᐠ ᐸᓂᒪ ᐁᐦᑕ ᓂᔢ ᐃᐡᑿ 
ᒋᐡᑕᐦᐅᑎᓇᓂᐘᐠ᙮   ᑲᑭᓇ COVID-19 ᒋᐡᑕᐦᐃᑫᐏᓇᐣ ᑲᑭ ᐅᑕᐱᓂᑲᑌᑭᐣ ᒋᔭᐸᑕᑭᐣ ᐅᒪ ᑲᓇᑕ ᑲᔦ ᑭᒋ 
ᐊᓄᐦᑭᓭᐘᐣ ᐁᑲ ᐊᑯᓯᐏᑲᓂᑯᐠ ᒋᔓᓇᑲᓄᐘᐨ ᐊᐏᔭᐠ᙮   

ᐊᐘᓀᐣ ᑫᒥᓇᑲᓄᐨ ᐅᑵᓂᐘᐣ ᒋᐡᑕᐦᐃᑫᐏᓇᐣ? 
ᒥᓯᐍ ᑲᐃᔑᒐᒋᐡᑕᐦᐅᑎᓇᓂᐘᐠ ᑕᑭ ᒥᓇᑲᓄᐘᐠ ᐊᐏᔭᐠ ᐁᑲ ᒋᒪᒥᐡᑯᑎᓂᑲᑌᑭᐣ ᒋᐡᑕᐦᐃᑫᐏᓇᐣ ᐁᑿ ᐃᒪ ᑲᐃᔑ 
ᐘᐍᓇᐦᓴᑲᓄᐘᒋᐣ ᐊᐏᔭᐠ ᑲᓂᑲᓀᐣᑕᑯᓯᐘᐨ᙮  

• ᐸᐃᓯᕑ-ᐸᔪᐣᑌᐠ COVID-19 ᒋᐡᑕᐦᐃᑲᐣ ᒣᑿᐨ ᐅᑕᐱᓂᑲᑌ ᐃᑵᓂᐘᐠ ᐊᐏᔭᐠ ᓂᑯᑢᓱᔕᑊ ᓇᐣᑕ ᐊᐘᔑᒣ 
ᑲᑕᓱᔭᐦᑭᐏᓀᐘᐨ᙮ 

• ᒷᑎᕑᓇ COVID-19 ᒋᐡᑕᐦᐃᑲᐣ ᒣᑿᐨ ᐅᑕᐱᓂᑲᑌ ᐃᑵᓂᐘᐠ ᐊᐏᔭᐠ ᐊᔨᓇᓀᐏᔕᑊ ᓇᐣᑕ ᐊᐘᔑᒣ 
ᑲᑕᓱᔭᐦᑭᐏᓀᐘᐨ᙮ 

• ᐊᐢᐟᕑᐊᓭᓀᑲ COVID-19 ᒋᐡᑕᐦᐃᑲᐣ ᐁᑿ ᑯᐱᔑᓫᐟ ᒣᑿᐨ ᐅᑕᐱᓂᑲᑌ ᐃᑵᓂᐘᐠ ᐊᐏᔭᐠ ᐊᔨᓇᓀᐏᔕᑊ 
ᓇᐣᑕ ᐊᐘᔑᒣ ᑲᑕᓱᔭᐦᑭᐏᓀᐘᐨ᙮  ᒣᑿᐨ ᓄᑯᒼ, ᒥᓯᐍ ᐊᐦᑭᐠ ᐅᐏᑕᒪᑫᐠ ᑲᔭᐱᑕᒧᐘᒋᒪ ᒋᐡᑕᐦᐃᑫᐏᓂᐠ 
(NACI) ᐃᔑᐏᑕᒪᑫᐘᐠ ᐃᐍᓂ ᐊᐢᐟᕑᐊᓭᓀᑲ COVID-19 ᒋᐡᑕᐦᐃᑲᐣ ᐁᑿ ᑯᐱᔑᓫᐟ ᑲᐏᐣ ᒋᔭᐸᒋᒋᑲᑌᐠ 
ᐃᑵᓂᐘᐠ ᐊᐏᔭᐠ ᐁᑲ ᒪᔑ ᓂᔭᓄᒥᑕᓇᓂᔭᓄᔕᑊ ᑲᑕᓱᔭᐦᑭᐏᓀᐘᐨ᙮   

ᑫᐏᒋ ᑭᑫᐣᑕᒪᐣ ᑭᐡᐱᐣ ᑫᑭᒥᓂᑯᐘᓀᐣ ᐃᐍ ᒋᐡᑕᐦᐃᑫᐏᐣ ᓄᑯᒼ ᒣᑿᐨ ᑲᐃᔑ ᓂᑲᓂᑲᓇᐘᐸᒪᑲᓄᐘᐨ ᐊᐏᔭᐠ ᐃᒪ 
ᐃᓇᐱᐣ ᐅᐣᑌᕑᐃᐅ COVID-19 ᒋᐡᑕᐦᐃᑫᐏᐣ ᐘᐍᓇᐦᒋᑫᐏᓂᐠ᙮

https://www.publichealthontario.ca/en/diseases-and-conditions/infectious-diseases/respiratory-diseases/novel-coronavirus
https://www.publichealthontario.ca/en/diseases-and-conditions/infectious-diseases/respiratory-diseases/novel-coronavirus
https://www.publichealthontario.ca/-/media/documents/ncov/factsheet/2021/01/vac/factsheet-covid-19-vaccines.pdf?la=en
https://www.publichealthontario.ca/-/media/documents/ncov/factsheet/2021/01/vac/factsheet-covid-19-vaccines.pdf?la=en
https://www.publichealthontario.ca/-/media/documents/ncov/vaccines/2021/03/covid-19-focus-on-viral-vector-based-vaccines.pdf?la=en
https://www.publichealthontario.ca/-/media/documents/ncov/vaccines/2021/03/covid-19-focus-on-viral-vector-based-vaccines.pdf?la=en
https://www.canada.ca/en/public-health/services/immunization/national-advisory-committee-on-immunization-naci/rapid-response-recommended-use-astrazeneca-covid-19-vaccine-younger-adults.html
https://covid-19.ontario.ca/ontarios-covid-19-vaccination-plan

ᒷᔦ ᒋᐡᑕᐦᐅᑯᔭᐣ, ᐏᑕᒪᐏᐠ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᐊᐘᓀᐣ ᐁᑿᔭᑎᓇᒪᐏᐠ 

ᒋᐡᑕᐦᐃᑫᐏᓂᓂ ᑭᐡᐱᐣ: 
• ᒣᑿᐨ ᐁᔭᑯᓯᐘᒪᒋᐦᐅᔭᐣ ᓇᐣᑕ ᐁᓇᑿᑭᐣ ᑫᑯᓇᐣ ᐁᔭᑯᓯᔭᐣ ᐃᐍ COVID-19᙮ 
• ᐁᑭᒪᒋᐡᑲᑯᔭᐸᐣ ᐅᑕᓇᐠ ᐃᐍ COVID-19 ᒋᐡᑕᐦᐃᑲᐣ ᓇᐣᑕ ᑫᑯᓇᐣ ᐃᒪ ᑲᔭᔑᑎᓂᑲᑌᑭᐣ  COVID-19 

ᒋᐡᑕᐦᐃᑲᓂᐠ, ᓇᐣᑕ ᑯᑕᐠ ᐱᑯ ᒋᐡᑕᐦᐃᑫᐏᐣ᙮ 
• ᒪᒋᐡᑲᑫᐏᓇᐣ ᐁᔭᔭᓂᐣ ᓇᐣᑕ ᒪᒋᐡᑲᑫᐘᐱᓀᐏᓇᐣ᙮ 
• ᐁᑭᑭᐡᑿᐘᐦᓱᔭᐣ ᓇᐣᑕ ᐁᑭᑭᐡᑿᐘᐦᓱᐘᓀᐣ ᓇᐣᑕ ᐁᓄᓂᐦᐊᐘᐦᓱᔭᐣ᙮ 
• ᐁᑲ ᐁᑭᑭᑫᔭᐣ ᐃᐍ ᐅᒋ ᐊᑯᓱᐏᐣ ᓇᐣᑕ ᓇᑕᐏᐦᐃᐍᐏᐣ ᓇᐣᑕ ᐁᑭᐏᑕᒪᑯᔭᐣ ᐁᑲ ᐁᑭᑭᑫᐘᐦᐱᓀᔭᐣ᙮ 
• ᑭᑭᐃᐡᑿᑌᐦᐁ ᓇᐣᑕ ᐁᑭᔭᐡᑵᐡᑎᑿᓀᒪᒋᐦᐅᔭᐣ ᑲᐃᐡᑿ ᒋᐡᑕᐦᐅᑯᔭᐣ ᓇᐣᑕ ᒪᐡᑭᑭᐏᓇᐠ ᑐᑕᒧᐏᓇᐣ ᓇᐣᑕ 

ᐁᑯᐦᑕᒪᓂᐣ ᒋᐡᑕᐦᐃᑲᓇᐣ᙮ ᒥᓄᔺᐃᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᑲᒥᓂᐠ ᐏᒋᐦᐃᐍᐏᓇᐣ ᑫᐏᒋ ᐏᒋᐦᐃᑯᔭᐣ, 
ᑐᑲᐣ ᒋᐏᑕᒪᐏᐠ ᒋᐡᑕᐦᐅᑯᔭᐣ ᒋᐱᒥᔑᓂᔭᐣ ᐁᑲ ᒋᑕᔑ ᐘᓀᐣᑕᒧᓭᔭᐣ᙮ 

• ᐁᒪᒋᓭᑵᐣ ᑭᒥᐢᑭᐏᓂᐠ ᓇᐣᑕ ᐁᐏᑕᐱᓇᒪᓂᐣ ᒪᐡᑭᑭᐣ ᑫᐏᒋ ᐸᑲᒥᐡᑲᑫᒪᑲᑭᐣ ᐃᒪ ᒥᐢᑯ ᑲᐏᒋᑭᐱᓭᐠ᙮ ᐅᐍ 
ᐏᑕᒪᑫᐏᐣ ᐅᑲᐏᒋᐦᐃᑯᐣ ᐊᐍ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᒋᑭᐱᑎᓇᐠ ᑲᒥᐢᑭᐘᓂᓂᐠ ᓇᐣᑕ 
ᑲᐏᔕᐘᐡᑯᓭᓇᓂᐘᓂᓂᐠ ᐃᐍᓂ ᐅᒋ ᒋᐡᑕᐦᐃᑲᓂᓂ᙮  

• ᑭᑭᒋᐡᑕᐦᐅᑯ ᑯᑕᐠ ᒋᐡᑕᐦᐃᑲᐣ (ᑲᐏᐣ ᐃᐍ COVID-19 ᒋᐡᑕᐦᐃᑲᐣ) ᐅᑕᓇᐠ ᑲᓂᐏᔕᐳᑭᔑᑲᐠ᙮ 

ᒋᐡᑕᐦᐃᑫᐏᓇᐣ ᑲᓇᑕᐍᐣᒋᑲᑌᑭᐣ ᐃᑵᓂᐘᐠ ᑲᓂᑲᓀᐣᑕᑯᓯᐘᐨ  ᑭᑭᓄᓂᐍᐘᓯᓇᐦᐃᑲᐣ ᑿᔭᑎᓂᑫᒪᑲᐣ 
ᐏᑕᒪᑫᐏᓇᐣ ᐃᑵᓂᐘᐠ ᐊᐏᔭᐠ ᑲᓄᓂᐦᐊᐘᐦᓯᐘᐨ ᓇᐣᑕ ᑲᑭᑭᑿᐘᐦᓱᐘᐨ, ᑲᒪᒋᐡᑲᑯᐘᐱᓀᐘᐨ, ᐁᑲ ᑲᔭᓄᐦᑭᓭᓂᐠ 
ᐅᑭᑫᐏᓂᐘᐣ, ᓇᐣᑕ ᐁᑲ ᑲᑭᑭᑫᐘᐨ ᐃᒪ ᐅᒋ ᐊᑯᓱᐏᓂᐠ ᓇᐣᑕ ᓇᑕᐏᐦᐃᐍᐏᓂᐠ, ᐃᑵᓂᐘᐠ ᑲᔦ ᐅᐡᑲᑎᓴᐠ 
ᑫᑭᐤᒋ ᑭᒋ ᐊᑯᓯᐘᒋᐣ ᐃᐍᓂ ᐅᒋ COVID-19᙮  ᑭᐡᐱᐣ ᑫᑯᐣ ᐏᑲᑵᑎᐍᔭᐣ ᑭᐡᐱᐣ ᐃᐍ ᒋᐡᑕᐦᐃᑲᐣ 
ᑫᒥᓄᐡᑲᑯᐘᓀᐣ ᐃᐍ ᐅᒋ ᑭᑕᑯᓱᐏᓂᐠ ᑲᐃᓯᓭᔭᐣ, ᐊᔭᒥᐦᐃ ᐊᐍ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ᙮ 

ᐊᐘᓀᐣ ᑫᐸᐯᒋᑐᐨ ᐱᓇᒪ ᒋᒥᓇᑲᓄᐨ ᒋᐡᑕᐦᐃᑫᐏᓇᐣ? 

• ᐊᐏᔭᐠ ᑯᑕᑭᓂ ᑲᑭᒋᐡᑕᐦᐘᑲᓄᐘᐨ (ᑲᐏᐣ ᐃᐍᓂ COVID-19ᒋᐡᑕᐦᐃᑲᓂᓂ) ᐅᑕᓇᐠ ᓂᐏᔕᐳᑭᔑᑲ᙮ 
• ᐊᐏᔭᐠ ᑲᓇᑿᓂᓂᑭᐣ ᑫᑯᓇᐣ ᐁᑭᓂᐍᔭᑯᓯᐘᐨ; ᐅᑵᓂᐘᐠ ᐊᐏᔭᐠ ᑕᑭ ᐱᐦᐅᐘᐠ ᐱᓇᒪ ᐸᓂᒪ ᐊᐦᐱ 

ᑲᓇᑿᓂᓂᑭᐣ ᐁᔭᑯᓯᐘᐨ ᒥᑐᓂ ᒥᓄᔭᒪᑲᓂᓂᑭᐣ ᑫᐏᒋ ᐁᑲ ᐏᒋᐦᐃᐍᓭᓂᐠ ᑫᐏᒋᒪᒋᓭᐨ ᐃᒪ ᐊᑯᓯᐏᓂᐠ ᐃᒪ 
ᑫᐏᒋᓭᓂᐠ ᑲᔦ ᑲᐃᔑ ᒪᒋᐡᑲᑫᒪᑲᓂᓂᐠ ᐃᐍᓂ᙮   

• ᐊᐏᔭᐠ ᑲᓇᑿᓂᓂᑭᐣ ᑫᑯᓇᐣ ᐁᔭᑯᓯᐨ ᐃᐍᓂ COVID-19᙮ ᑫᐏᒋ ᐊᒍᓂᑲᑌᐠ ᐃᐍ COVID-19 
ᐊᔓᐦᐃᐍᐏᐣ, ᑭᐡᐱᐣ ᐅᑵᓂᐘᐠ ᐊᐏᔭᐠ ᐱᑕᑯᔑᓂᐘᐨ ᐃᒪ ᒋᐡᑕᐦᐃᑫᐏᑲᒥᑯᐠ/ᑲᑕᔑᒋᐡᑕᐦᐃᑫᓇᓂᐘᐠ, 
ᑕᐏᑕᒷᑲᓄᐘᐠ ᒋᐱᒥᐣᔕᐦᐊᒧᐘᐨ ᒣᑿ ᓄᑯᒼ ᒥᓯᐍ ᐱᑯ ᒥᓄᔭᐏᓂᐠ ᐘᐍᓇᐦᒋᑫᐏᓇᐣ ᐁᑿ ᒋᔕᔑᑭᒪᑲᓄᐘᐨ 
ᒋᑲᑵᒋᐦᐊᑲᓄᐘᐨ ᐊᑯᓯᐘᑵᐣ᙮ 

• ᑲᓇᑿᓂᓂᑭᐣ ᑫᑯᓇᐣ ᐁᔭᑯᓯᐘᐨ ᐁᑿ ᐁᑲ ᑲᓇᑿᓂᓂᑭᐣ ᑫᑯᓇᐣ ᐊᐏᔭᐠ ᑲᑭᐏᑕᒷᑲᓄᐘᐨ ᒋᓴᑲᑭᐣᑎᓯᐘᐨ 
ᐁᔭᑯᓯᐘᐨ ᑲᔦᐱᑯ ᓇᐣᑕ ᐁᑭᒥᐦᑭᑲᑌᓂᐠ ᑌᐻ ᐁᔭᑯᓯᐘᐨ ᐃᐍᓂ COVID-19 ᐊᑯᓱᐏᓂᓂ ᓇᐣᑕ 
ᐁᑭᐯᔑᑕᐸᒪᒋᐣ ᐊᐏᔭᐣ COVID-19 ᑲᔭᑯᓯᓂᐨ ᑲᐏᐣ ᑕᐱᔕᓯᐣ ᐃᒪ ᒋᐡᑕᐦᐃᑫᐏᑲᒥᑯᐠ ᐁᑿ ᒋᐱᐦᐅᐨ ᐱᓇᒪ 
ᐊᐦᐱ ᐃᐡᑿ ᓴᑲᑭᐣᑎᓱᐏᓂᐠ ᔕᐳᓭᓂᐠ᙮  

https://www.health.gov.on.ca/en/pro/programs/publichealth/coronavirus/docs/vaccine/COVID-19_vaccination_rec_special_populations.pdf

ᐊᐣ ᐁᑐᒋᑲᑌᐠ ᑲᒋᐡᑕᐦᐅᑎᓇᓂᐘᐠ? 
ᒋᐡᑕᐦᐃᑲᐣ ᐊᐸᑕᐣ ᐁᒋᐡᑕᐦᐅᑎᓇᓂᐘᐠ ᐃᐡᐱᓂᐦᑭᐠ (ᑭᑎᑎᐟᒪᓇᐠ ᐃᓀᑫ)᙮  ᐅᐍ ᐱᐠᓯᔭᐦᑭ ᐅᐱᒥᐣᔕᐦᐊᓇᐘᐣ  
ᑲᐃᔑᑲᑵᑎᐍᐘᐨ ᐃᒪ ᒥᓯᐍ ᐊᐦᑭᐠ ᐅᐏᑕᒪᑫᐠ ᑲᔭᐱᑕᒧᐘᐨ ᐃᐍᓂ ᐅᒋ ᒋᐡᑕᐦᐃᑫᐏᓂᓂ  (NACI) ᒋᓇᑭᓂᑲᑌᐠ 
ᐃᐍ ᑫᔭᐱᔁᐸᑕᒧᒪᑲᑭᐣ ᒥᓂᑯᐠ ᒥᓇᐘ ᑫᒋᐡᑕᐦᐅᑎᓇᓂᐘᐠ ᐃᐍ COVID-19 ᒋᐡᑕᐦᐃᑲᐣ ᐃᐍ  ᐸᐃᓯᕑ-
ᐸᔪᐣᑌᐠ, ᒷᑎᕑᓇ ᐁᑿ ᐊᐢᐟᕑᐊᓭᓀᑲ/ᑯᐱᔑᓫᐟ ᒋᐡᑕᐦᐃᑫᐏᓇᐣ ᓂᐏᐱᓱᒼ ᐊᐦᐱᐣ ᓂᐡᑕᒼ ᐃᐡᑿ 
ᒋᐡᑕᐦᐅᑎᓇᓂᐘᐠ᙮  

• ᐸᐃᓯᕑ-ᐸᔪᐣᑌᐠ ᒋᐡᑕᐦᐃᑲᐣ, ᐃᔑᑲᑵᑎᐍᓇᓂᐘᐣ ᓂᐏᐱᓱᒼ ᒋᐱᒥᓭᐠ ᒥᓂᑯᐠ ᐊᐦᐱ ᒥᓇ ᐃᐍ ᓂᔢ ᑫᐃᔑ 
ᒋᐡᑕᐦᐅᑎᓇᓂᐘᐠ᙮ 

• ᒷᑎᕑᓇ ᒋᐡᑕᐦᐃᑲᐣ, ᐃᔑᑲᑵᑎᐍᓇᓂᐘᐣ ᓂᐏᐱᓱᒼ ᒋᐱᒥᓭᐠ ᒥᓂᑯᐠ ᐊᐦᐱ ᒥᓇ ᐃᐍ ᓂᔢ ᑫᐃᔑ 
ᒋᐡᑕᐦᐅᑎᓇᓂᐘᐠ᙮ 

• ᐊᐢᐟᕑᐊᓭᓀᑲ ᐁᑿ ᑯᐱᔑᓫᐟ ᒋᐡᑕᐦᐃᑲᓇᐣ, ᐃᔑᑲᑵᑎᐍᓇᓂᐘᐣ ᓂᐏᐱᓱᒼ ᒋᐱᒥᓭᐠ ᒥᓂᑯᐠ ᐊᐦᐱ ᒥᓇ ᐃᐍ 
ᓂᔢ ᑫᐃᔑ ᒋᐡᑕᐦᐅᑎᓇᓂᐘᐠ᙮ 

ᐊᐏᔭᐠ ᐯᔑᑿᐣ ᑕᒥᓇᑲᓄᐘᐠ ᐃᐍᓂ COVID-19 ᒋᐡᑕᐦᐃᑲᓂᓂ ᑫᐏᒋ ᑭᔑᒋᐡᑕᐦᐘᑲᓄᐘᐨ ᑲᑭᔑ 
ᐅᓇᐦᒋᑲᓂᐘᐠ ᑫᐃᔑ ᐸᐱᒥ ᒋᐡᑕᐦᐅᑎᓇᓂᐘᐠ (ᑐᑲᐣ ᐊᐏᔭᐠ ᐯᔑᑿᐣ ᒋᐡᑕᐦᐃᑲᓂᓂ ᒋᒥᓇᑲᓄᐘᐨ ᓂᐡᑕᒼ ᐁᑿ 
ᓂᔢ ᑲᒋᐡᑕᐦᐘᑲᓄᐘᐠ)᙮ ᑲᐃᔑ ᒪᒪᔭᑭᓇᑿᑭᐣ ᒋᐡᑕᐦᐃᑲᓇᐣ (ᑐᑲᐣ ᒋᐡᑕᐦᐃᑲᓇᐳ ᑲᐏᒋᑫᒪᑲᐠ ᑫᐃᔑ ᓇᑕᒪᑫᒪᑲᐠ 
ᒥᔭᐅ, ᒋᐡᑕᐦᐃᑲᓇᐳ ᑲᐸᐱᓇᑯᒋᑲᑌᐠ ᐊᐍ ᐊᑯᓯᐏᒪᐣᒍᐡ) ᑕᑭ ᐃᓇᑭᒋᑲᑌᐘᐣ ᐁᐸᑲᓂᓇᑿᑭᐣ ᐃᑵᓂᐘᐣ 
ᒋᐡᑕᐦᐃᑲᓇᐣ ᐁᑿ ᐁᑲ ᒋᒪᒪᐏᔭᐸᒋᒋᑲᑌᑭᐣ ᐯᔑᑿᐣ ᒣᑿᐨ ᑲᐃᔑ ᐸᐱᒥᒋᐡᑕᐦᐅᑎᓇᓂᐘᐠ᙮  

https://www.canada.ca/en/public-health/services/immunization/national-advisory-committee-on-immunization-naci/recommendations-use-covid-19-vaccines.html

ᑫᑯᓇᐣ ᐃᔭᔑᑎᓂᑲᑌᑭᐣ ᐃᒪ ᒋᐡᑕᐦᐃᑲᓇᐳᑲᐠ? 

ᐊᔑᑎᓂᑫᐏᓇᐣ 
ᐸᐃᓯᕑ-ᐸᔪᐣᑌᐠ ᒷᑎᕑᓇ ᐊᐢᐟᕑᐊᓭᓀᑲ/ ᐁᑿ 

ᑯᐱᔑᓫᐟ 

ᒪᐡᑭᑭᐏᓇᐠ 
• mRNA • ᒋᐡᑕᐦᐃᑲᓇᐳ 

ᑲᐏᒋᑫᒪᑲᐠ ᑫᐃᔑ 
ᓇᑕᒪᑫᒪᑲᐠ ᒥᔭᐅ 

• ᒋᐡᑕᐦᐃᑲᓇᐳ ᐁᑲ 
ᑲᐸᐱᓇᑯᒋᑲᑌᐠ ᐊᐍ 
ᐊᑯᓯᐏᒪᐣᒍᐡ 

ᑲᐏᐣ 
ᒪᐡᑭᑭᐏᓇ
ᐠ  

ᐊᔑᒋ
ᑐᒪᐳ
ᓂᑫᐏ
ᓇᐣ 

• ALC-0315 
• ALC-0159 – 

ᐱᒥᑌᐘᐳ (PEG) 
• 1,2- 

ᓇᑕᐏᐦᐃᐍᐏᓂᐠ 
ᐊᔑᑕᑲᒥᓂᑲᓇᐳ 
ᒥᐢᑷᑲᐠ (DSPC) 

• ᐏᓂᓇᐳ 

• 1,2- 
ᓇᑕᐏᐦᐃᐍᐏᓂᐠ 
ᐊᔑᑕᑲᒥᓂᑲᓇᐳ 
ᒥᐢᑷᑲᐠ (DSPC) 

• ᐏᓂᓇᐳ 
• PEG2000 DMG 

SM-102 

• ᑲᓯᓂᑲᓇᐳ ᒥᐢᑷᑲᐠ 
(EDTA) 

• ᐃᐡᑯᑌᐘᐳ 
• ᑲᓇᑕᐏᐦᐃᐍᒪᑲᐠ 

ᒪᐡᑭᑭᐘᐳ 
• ᐃᐡᑯᑌᐘᐳ 

ᐊᔑᑕᑲᒥᓂᑲᐣ 
ᒥᐢᑷᑲᐠ 

• ᑲᒪᒥᓄᐍᐸᐦᐃᑫᒪᑲᐠ 
ᒪᐡᑭᑭᐘᐳ 

ᔑᐏᑕᑲ
ᓇᐣ 

• ᑲᒥᓯᐡᑲᑫᒪᑲᐠ 
ᐊᔑᑕᑲᒥᓂᑲᐣ 

• ᑲᐸᔭᑭᓂᑫᒪᑲᐠ 
ᔑᑯᓇᐳᓂᐠ 

• ᑲᒪᒥᓄᓂᑫᒪᑲᐠ 
ᑲᔭᐱᒋᓭᐠ ᒣᑿᐨ 
ᑲᓇᔑᓭᐠ ᒥᐢᑯ 

• ᔑᐏᑕᑲᐣ 
ᑲᒪᒥᓄᓂᑫᒪᑲᐠ ᐊᐣ 
ᒥᓂᑯᐠ ᓂᐱ ᑫᑕᑿᐠ 
ᑭᔭᐏᐠ 

• ᐃᐡᑯᑌᐘᐳ 
ᑲᓇᑕᐏᒋᑫᒪᑲᐠ 
ᑲᐃᔑᒥᓂᐏᓭᓇᓂᐘᐠ 

• ᒪᐡᑭᑭᐘᐳ ᐃᒪ 
ᔑᑯᓇᐳᐏᓂᐠ 

• ᑲᐸᑭᓭᓇᓂᐘᐠ 
ᓇᑕᐏᐦᐃᐍᐏ ᒪᐡᑭᑭ 

• ᑲᐸᔭᑲᑲᒥᓂᑫᒪᑲᐠ 
ᑭᐢᑷᑲᐠ ᐁᑿ 
ᔑᑯᓇᐳᑲᐠ 

• ᓇᑕᐏᐦᐃᐍᐏ 
ᒪᐡᑭᑭᐘᐳ 

• ᔑᐏᑕᑲᐣ 
ᑲᒪᒥᓄᓂᑫᒪᑲᐠ ᐊᐣ 
ᒥᓂᑯᐠ ᓂᐱ ᑫᑕᑿᐠ 
ᑭᔭᐏᐠ 

ᔓᑲ • ᔓᑲ • ᔓᑲ • ᔓᑲ 

• ᓂᐱ ᑫᐏᒋ 
ᒋᐡᑕᐦᐃᑫᓇᓂᐘᐠ 

• ᓂᐱ ᑫᐏᒋ 
ᒋᐡᑕᐦᐃᑫᓇᓂᐘᐠ 

• ᓂᐱ ᑫᐏᒋ 
ᒋᐡᑕᐦᐃᑫᓇᓂᐘᐠ 

ᑭᒋᓀᐣᑕᑿᐣ ᒋᒣᒣᒋᑲᒋᑲᑌᐠ ᐅᐍ ᓂᐱᑌᐘᓯᓇᐦᐃᑫᐏᐣ ᐊᑎᐟ ᐊᐏᔭᐠ ᒋᑭᐏᒋ ᒪᒋᐡᑲᑯᐘᒋᐣ ᐅᑵᓂᐘᐣ ᑫᑯᓇᐣ 
ᑲᔭᔑᑎᓂᑲᑌᑭᐣ, ᐃᑵᓂᐘᐣ ᑲᔦ ᑲᒥᓯᐡᑲᑫᒪᑲᑭᐣ ᒪᐡᑭᑭᐣ (PEG), ᐁᑿ ᑲᒪᒥᓄᐍᐸᐦᐃᑫᒪᑲᐠ ᒪᐡᑭᑭᐘᐳ 
ᐁᑿ/ᓇᐣᑕ ᑲᐸᑭᓭᓇᓂᐘᐠ ᓇᑕᐏᐦᐃᐍᐏ ᒪᐡᑭᑭ᙮  ᔕᑯᐨ, ᐅᑵᓂᐘᐣ ᐁᐡᑲᒼ ᐁᐦᑕ ᑲᒪᒋᐡᑲᑫᒪᑲᑭᐣ᙮  
ᑲᒥᓯᐡᑲᑫᒪᑲᑭᐣ ᒪᐡᑭᑭᐣ ᒥᐦᑭᑲᑌᐘᐣ ᐃᒪ ᒪᐡᑭᑭᑲᐠ, ᐅᓇᑭᔑᔭᐱᐠ ᑿᔭᑎᓂᑫᐏᓇᐣ ᐃᐍ ᐅᒋ ᐱᒋᓇᑭᐡ 

ᑲᐃᔑᒣᒣᒋᑲᒋᑫᓇᓂᐘᐠ, ᒥᓯᐡᑲᑫᐏᒪᐡᑭᑭᐣ, ᐅᓯᑕᒧ ᒪᐡᑭᑭᐘᐳ, ᐘᐍᔑᐦᐅᐏᓇᐣ, ᐘᔕᑲᐃ ᔑᔓᐏᓂᑲᓇᐣ, 
ᒪᐡᑭᑭᐏ ᑫᑯᓇᐣ ᑲᔭᐸᑕᑭᐣ ᐃᒪ ᐘᔕᑲᔨᐠ ᐁᑿ ᒣᑿᐨ ᑲᒪᒋᔑᑫᓇᓂᐘᐠ, ᑭᐦᓴᐱᑌᐦᐅᓂᔓᑊ, ᐅᐡᑭᔑᑿᐱᑯᓴᐣ ᐁᑿ 
ᐅᐡᑭᔑᑿᐱᑯᓴᐣ ᑲᓯᓂᑲᓇᐳ᙮  ᑲᒥᓯᐡᑲᑫᒪᑲᑭᐣ ᒪᐡᑭᑭᐣ ᑕᑭᒥᐦᑲᑌᐘᐣ ᐃᒪ ᒥᒋᒥᐠ ᓇᐣᑕ ᒥᓂᑵᐏᓂᐠ, ᔕᑯᐨ ᑲᐏᐣ 
ᒋᒪᒋᐡᑲᑫᒪᑲᑭᐣ ᐃᒪ ᒥᒋᒥᑲᐠ ᓇᐣᑕ ᒥᓂᑵᐏᓂᐠ᙮  ᑲᒪᒥᓄᐍᐸᐦᐃᑫᒪᑲᐠ ᒪᐡᑭᑭᐘᐳ ᒥᐦᑭᑲᑌ ᐃᒪ ᒪᐡᑭᑭᐏᓇᐠ 
ᑿᔭᑎᓂᑫᐏᓂᐠ (ᑐᑲᐣ ᑲᐏᒋᐦᐃᐍᒪᑲᑭᐣ ᒥᐢᑷᑲᐠ ᐱᒥᑌᐘᐳᐣ, ᒪᐡᑭᑭᐣ ᑲᑯᒋᐸᐣᒋᑲᑌᑭᐣ, ᐁᑿ ᑲᒥᑲᑕᒪᑫᒪᒪᑭᐣ 
ᒥᐢᑷᑲᐠ ᐊᑯᓯᐏᒪᐣᒍᔕᐠ) ᐁᑿ ᐘᐍᔑᐦᐅᐏᓇᐣ᙮ ᑲᐸᑭᓭᓇᓂᐘᐠ ᓇᑕᐏᐦᐃᐍᐏ ᒪᐡᑭᑭ ᐃᐍ ᑕᑿᐣ ᐃᒪ 
ᑲᐃᔑᐸᐸᑲᓂᓭᐠ, ᑯᒋᐸᐣᒋᑫᐏᓂᐠ ᓇᐣᑕ ᒋᐡᑕᐦᐅᑐᐏᓂᐠ ᒪᐡᑭᑭᐣ᙮ 

ᐊᐣ ᑫᑭᔑ ᒪᒋᐡᑲᑫᒪᑲᐠ ᐃᐍ ᒋᐡᑕᐦᐃᑲᐣ? 
COVID-19 ᒋᐡᑕᐦᐃᑲᓇᐣ, ᑐᑲᐣ ᑲᑭᓇ ᒋᐡᑕᐦᐃᑲᓇᐣ, ᑕᑭᐏᒋ ᒪᒋᐡᑲᑫᒪᑲᓄᐣ, ᔕᑯᐨ ᑲᐏᐣ ᑲᑭᓇ ᐊᐏᔭᐠ 
ᒋᐃᓯᓭᐘᐨ ᐃᐍᓂ ᐁᑿ ᐃᑵᓂᐘᐠ ᑲᐃᓯᓭᐘᐨ ᐃᐍᓂ ᐅᐏᑕᓇᐘ ᐸᑭ ᐁᐦᑕ ᐁᒪᒋᐡᑲᑯᐘᒋᐣ᙮ ᒪᐘᐨ ᐊᐦᑯ ᑲᓂᑕ 
ᐃᓯᓭᐠ ᑲᐏᒋᑲᑌᐠ ᑲᐃᔑᒪᒋᐡᑲᑫᒪᑲᐠ ᐃᐍ COVID-19 ᒋᐡᑕᐦᐃᑲᐣ ᐃᒪ ᑲᐃᔑ ᐃᓯᓭᑭᐣ ᐃᑵᓂᐘᐣ ᑐᑲᐣ 
ᑲᑌᐏᓯᓇᓂᐘᐠ, ᑲᒥᐢᑯᓭᓇᓂᐘᐠ ᓇᐣᑕ ᑲᐸᑭᓭᓇᓂᐘᐠ ᐃᒪ ᐊᑭᔑ ᒋᐡᑕᐦᐅᑎᓇᓂᐘᐠ,  ᒐᑭᐘᒪᒋᐦᐅᐏᐣ, 
ᑌᐏᐡᑎᑿᓀᐏᐣ, ᒪᐡᑲᐏᐏ ᐃᐤᔭᓯᐠ ᑲᑌᐏᓯᓇᓂᐘᐠ, ᑲᑌᐏ ᐊᓂᑯᑲᓀᓇᓂᐘᐠ, ᑲᑲᑲᐘᒋᓭᓇᓂᐘᐠ, ᐁᑿ ᐸᑭ 
ᑲᑭᔑᑌᐏᓭᓇᓂᐘᐠ 

ᑲᐱᒥᓇᓇᑲᑕᐘᐸᒋᑲᑌᑭᐣ ᐃᑵᓂᐘᐣ COVID-19 ᒋᐡᑕᐦᐃᑫᐏᓇᐣ ᑭᒋ ᒪᒋᐡᑲᑫᐏᓇᐣ ᑲᓇᑿᑭᐣ ᓄᑯᒼ ᒣᑿᐨ ᑲᐏᐣ 
ᐏᑲ ᑫᑲᐟ ᒋᐃᓯᓭᐠ᙮ ᐊᐏᔭᐠ ᑲᑭᒋᐡᑕᐦᐘᑲᓇᐅᐘᐨ ᒋᐡᑕᐦᐃᑲᓇᓂᓂ ᐅᒪ ᑲᑭᓇᓇᑲᑕᐘᐸᒋᑲᑌᓂᑭᐣ 
ᐱᒥᓇᓇᑲᑕᐘᐸᒪᑲᓄᐘᐠ ᑭᐡᐱᐣ ᑭᐘᑲᐡ ᑲᐱᒥᓭᓂᐠ ᐸᑲᒥᐡᑲᑯᐘᑵᐣ ᐃᐍᓂ᙮  

ᒪᐡᑭᑭᐏᑲᒥᑯᐠ ᐅᑕᓄᐦᑭᐠ ᑿᔭᒋᐘᐠ ᒋᐏᒋᐦᐃᐍᐘᐨ ᐊᐏᔭᐣ ᓇᐣᑕ ᐃᔑᑭᒋ ᒪᒋᐡᑲᑫᒪᑲᓂᓂᐠ  ᐊᐦᐱ ᓂᔢ 
ᐁᒋᐡᑕᐦᐅᑯᔭᐣ ᐃᐍ COVID-19 ᒋᐡᑕᐦᐃᑲᐣ, ᐏᑕᒪᐏᐠ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᑲᑿᔭᑎᓇᑭᐣ 
ᓂᔢ ᒋᐡᑕᐦᐃᑫᐏᓇᐣ ᑭᐡᐱᐣ ᑲᒪᒋᐡᑲᑯᐘᓀᐣ ᐃᐍ ᓂᐡᑕᒼ ᑲᑭ ᐃᐡᑿ ᒋᐡᑕᐦᐅᑯᔭᐣ᙮  

ᐁᐡᑲᒼ ᐁᐦᑕ, ᐊᐢᐟᕑᐊᓭᓀᑲ/ᑯᐱᔑᓫᐟ ᒋᐡᑕᐦᐃᑲᐣ ᑭᐏᒋ ᐃᓯᓭ ᐁᐡᑲᒼ ᑲᐏᒋ ᑭᐱᓭᐠ ᒥᐢᑯ ᑲᐃᐡᑿ ᒋᐡᑕᐦᐅᑎᓇᓂᐘᐠ᙮ 

ᒪᐡᑭᑭᐏᓂᐘᐠ ᐅᐍᓂ ᐅᑎᔑᓂᑲᑕᓇᐘ “ᒋᐡᑕᐦᐃᑫᐏᐣ ᑲᐏᒋ ᐃᓯᓭᐠ ᒋᐏᒋᒋᑲᑌᐠ ᒥᐢᑯ ᓇᑕᒪᑫᐏᐣ ᑲᓇᔑᓭᑭᐣ 

ᒥᐢᑷᑲᐠ ᐏᒋᐦᐃᐍᐏᓇᐣ” (ᐁᐡᑲᒼ ᒥᐢᑷᑲᐠ ᓇᐣᑕ ᑲᐏᒋ ᐃᓯᓭᓇᓂᐘᐠ)᙮ ᐅᑵᓂᐘᐣ ᑲᑭᐱᓭᑭᐣ ᒥᐢᑷᑲᐠ ᓂᔑᐘᔦᐠ 

ᐃᔑᓇᑿᓄᐣ: ᐃᐍ ᐃᓯᓭ ᓂᐏᑭᔑᑲ ᒥᓂᑯᐠ ᓂᔑᑕᓇᐘ ᑭᔑᑲ ᑲᑭ ᐃᐡᑿ ᒋᐡᑕᐦᐅᑎᓇᓂᐘᐠ, ᐁᑿ ᐃᒪ ᐅᒋ ᐃᓯᓭ 

ᑲᐏᒋ ᐏᒋᐦᐃᐍᓭᐠ ᐊᐦᑯ ᑲᑭᐱᑎᓂᑫᒪᑲᑭᐣ ᒋᑭᐱᒋ ᒥᐢᑭᐏᓇᓂᐘᐠ ᓇᐣᑕ ᑲᐃᔑ ᒥᐢᑭᐏᓭᓇᓂᐘᐠ᙮  ᐁᐡᑲᒼ ᐁᐦᑕ 

ᑲᐃᓯᓭᐠ ᒥᐢᑷᑲᐠ ᓇᐣᑕ ᑲᐏᒋ ᐃᓯᓭᓇᓂᐘᐠ, ᓇᐣᑕ ᐱᑯ 1 ᐃᒪ 125,000 ᒥᓂᑯᐠ 1 ᐃᒪ ᐃ ᒥᓫᐃᔭᐣ ᐊᐏᔭᐠ 

ᑲᑕᓱᐘᐨ  ᒪᐘᐨ ᓂᐦᑕ ᐃᓯᓭᓇᓂᐘᐣ ᐃᑵᓂᐘᐠ ᐃᑵᐘᐠ ᐁᑲ ᒪᔑ ᓂᔭᓄᒥᑕᓇ ᓂᔭᓄᔕᑊ ᑲᑕᓱᔭᐦᑭᐏᓀᐘᐨ᙮ 

ᐘᐸᑕᐣ ᐁᐡᑲᒼ ᒥᐢᑷᑲᐠ ᓇᐣᑕ ᑲᐏᒋ ᐃᓯᓭᓇᓂᐘᐠ ᑲᐃᐡᑿ ᐊᐢᐟᕑᐊᓭᓀᑲ COVID-19 ᒋᐡᑕᐦᐅᑎᓇᓂᐘᐠ ᑭᔭᐱᐨ 

ᐏᑕᒪᑫᐏᓂᐊᐣ᙮  

ᒥᓄᔭᐏᓂᐠ ᑲᓇᑕ ᐅᑭᒣᒣᒋᑲᑐᓇᐘᐣ ᐅᐍᓂ ᐁᑿ ᐅᑭ ᐃᔑ ᐅᓀᐣᑕᓇᐘ ᑲᐃᔑ ᐏᒋᐦᐃᐍᓭᓂᐠ ᐃᐍᓂ 

ᐊᐢᐟᕑᐊᓭᓀᑲ/ᑯᐱᔑᓫᐟ ᒋᐡᑕᐦᐃᑲᓂᓂ ᑫᐏᒋ ᓇᑕᒪᑯᐘᒋᐣ ᑲᓀᑎᔭᓇᐠ ᐃᐍᓂ ᐅᒋ COVID-19 ᑕᔑᐱᒥ 

https://covid19-sciencetable.ca/glossary/#thrombocytopenia
https://covid19-sciencetable.ca/glossary/#thrombocytopenia
https://covid19-sciencetable.ca/sciencebrief/vaccine-induced-prothrombotic-immune-thrombocytopenia-vipit-following-astrazeneca-covid-19-vaccination/
https://www.canada.ca/en/health-canada/news/2021/03/health-canada-confirms-that-the-benefits-of-the-astrazeneca-covid-19-vaccine-continue-to-outweigh-the-risks-for-use-in-canada.html

ᒪᐡᑲᐏᓇᑿᐣ ᐊᐱᒋᐏᐣ ᐃᐍ ᑫᑯᐣ ᑫᑭᐏᒋ ᐃᓯᓭᑭᐸᐣ᙮  ᒥᐢᑯ ᑲᑭᐱᓭᐠ ᓂᐦᑕ ᐃᓯᓭᓇᓂᐘᐣ ᐱᑯ ᐃᐍ, ᐃᑵᓂᐘᐠ ᒪᐘᐦ 

ᐊᐦᑯ ᑭᒋᐦᐊᐠ᙮ COVID-19 ᐃᐍ ᑫᒍᐍ ᑭᐏᒋ ᐏᒋᐦᐃᐍᓭ ᐃᒪ ᒥᐢᑯ ᑲᐃᔑᑲᑭᐱᓭᐠ, ᐊᒥᑕᐡ ᑲᑭᓇ COVID-19 

ᒋᐡᑕᐦᐃᑲᓇᐣ ᐁᐃᔑ ᐃᑭᑎᓇᓂᐘᐠ ᐊᐏᔭᐠ ᑲᑭ ᐃᓯᓭᐘᐨ ᐅᒥᐢᑷᐘᐣ ᑲᑭᑭᐱᓭᓂᑭᐣ ᐅᑕᓇᐠ, ᓇᐣᑕ 

ᐅᑎᐯᐣᒋᑫᐏᓂᐘᐠ ᑲᑭᐱ ᐊᔨᓯᓭᓂᐠ ᐅᒥᐢᑷᐘᐣ ᑲᑲᑭᐱᓭᓂᑭᐣ ᐁᑿ ᑲᒥᓇᑲᓄᐘᒋᐣ ᒥᐢᑯ ᓇᐦᐊᑲᒥᓂᑫᐏᓂᐠ 

ᒪᐡᑭᑭᐣ᙮   

ᐊᓇᐦᐱ ᑫᑲᓄᓇᐠ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ? 
ᑭᐡᐱᐣ ᑫᑯᓇᐣ ᒪᒋᐡᑲᑫᐏᓂᐠ ᒥᑯᐡᑲᑌᐣᑕᒥᐦᐃᑯᐘᓀᐣ ᓇᐣᑕ ᐁᑲ ᐁᓂᑲᑌᐡᑲᒪᑲᑭᐣ ᑲᔭᓂ ᐸᐱᒥᑭᔑᑲᐠ, ᑲᓄᔑᐠ ᐊᐍ 
ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᓇᐣᑕ ᐃᔕᐣ ᒪᐡᑭᑭᐏᓇᐠ ᒋᐏᐦᐃᑯᔭᐣ᙮ 

ᐃᔕᐣ ᐃᒪ ᐯᔓᐨ ᑲᔭᐠ ᑭᒋ ᐃᓯᓭᐏᓂᐠ ᐏᒋᐦᐃᐍᐏᓂᐠ ᓇᐣᑕ ᐃᔑᑭᑎᐣ ᐃᒪ 911 ᑭᐡᐱᐣ ᑫᑯᓇᐣ 
ᑲᐃᔑᒪᒋᐡᑲᐠᔭᓂᐣ ᐊᓂᓇᐠᐤᑲᐃᐣ ᓂᐦᔁ ᑲᐱᒥᑭᔑᑲᐠ ᑲᑭᔑ ᐃᐡᑿ ᒋᐡᑕᐦᐅᑯᔭᐸᐣ ᐃᐍ ᒋᐡᑕᐦᐃᑲᐣ: 

• ᑲᐸᐱᐦᑯᓭᓇᓂᐘᐠ 
• ᐸᑭᓭᓇᓂᐘᐠ ᐏᐣᑿᓂᐠ ᓇᐣᑕ ᒥᑐᐏᓂᐠ 
• ᐊᓂᒪᐠ ᒋᑭᐸᑭᑕᓇᒧᓇᓂᐘᐠ 
• ᐘᐱᓀᐏᓭᐏᐣ ᐁᑿ ᑭᒋᓂᐸᐘᒪᒋᐦᐅᐏᐣ 
• ᑭᒋᑭᔑᑌᐏᓭᐏᐣ (ᐊᐘᔑᒣ 40°C) 
• ᑲᒪᒪᐡᑲᐏᓭᓇᓂᐘᐠ ᓇᐣᑕ ᑲᐸᐱᓂᑯᓭᓇᓂᐘᐠ 
• ᑯᑕᑭᔭᐣ ᑭᒋ ᐃᓯᓭᐏᓇᐣ (ᑐᑲᐣ, “ᑲᒐᒋᓯᓭᓇᓂᐘᐠ”ᓇᐣᑕ ᑲᑭᑭᒥᓯᓇᓂᐘᐠ) 

ᑭᐡᐱᐣ ᑲᒥᓂᑯᐘᓀᐣ ᐃᐍ ᐊᐢᐟᕑᐊᓭᓀᑲ/ᑯᐱᔑᓫᐟ ᒋᐡᑕᐦᐃᑫᐏᐣ ᐁᑿ ᐁᔭᓂᓇᑿᑭᐣ ᑫᑯᓇᐣ ᐁᒪᒋᐡᑲᑯᔭᐣ ᐃᐍ 

ᒋᐡᑕᐦᐃᑲᐣ ᔐᒪᐠ ᐃᔑᑭᑎᐣ ᒪᐡᑭᑭᐏᓇᐠ:  

• ᒐᒐᑲᓇᒧᓭᓇᓂᐘᐠ 

• ᑌᐘᑭᑲᓀᓇᓂᐘᐠ  
• ᑲᐸᑭᓭᓇᓂᐘᐠ ᒥᓂᑭᐠ ᓇᐣᑕ ᒥᐦᑲᑎᐠ 
• ᑲᐱᒥ ᑕᑌᐏᒥᓴᑌᓇᓂᐘᐠ 
• ᑲᑭᒋ ᓇᐣᑕ ᐊᐘᔑᒣ ᑲᔭᓂ ᑌᐏᐡᑎᑿᓀᓇᓂᐘᐠ ᓇᐣᑕ ᑲᔭᓂ ᑭᔭᐡᑵᔭᐱᓇᓂᐘᐠ 
• ᑲᔭᔭᐦᐱᑌᐏᓭᓇᓂᐘᐠ, ᑲᒪᒥᐢᑯᓭᓇᓂᐘᐠ ᓇᐣᑕ ᑲᔭᔭᐦᐱᑌᐏᓭᓇᓂᐘᐠ ᓇᐣᑕ ᑲᒥᓴᐱᐦᑐᐱᑭᓭᓇᓂᐘᐠ ᐊᓇᒥ 

ᐘᔕᑲᔨᐠ  

ᑭᑕᑲᓄᓇᐠ ᐃᒪ ᒥᓯᐍ ᐱᑯ ᒥᓄᔭᐏᓂᐠ ᐅᐱᒧᒋᑫᐠ ᒋᑲᑵᑎᐍᔭᐣ ᓇᐣᑕ ᒋᐏᑕᒪᐣ ᒪᒋᐡᑲᑯᐘᓀᐣ ᐃᐍ᙮

http://www.health.gov.on.ca/en/common/system/services/phu/locations.aspx

ᐊᓇᐦᐱ ᑫᑭᐍ ᐱᔕᔭᐣ ᓂᔢ ᐃᐍ ᒋᒋᐡᑕᐦᐅᑯᔭᐣ? 

ᑭᐡᐱᐣ ᐅᐍ ᓂᐡᑕᒼ ᐁᒋᐡᑕᐦᐅᑯᔭᐣ ᐃᐍ COVID-19 ᒋᐡᑕᐦᐃᑫᐏᐣ, ᑫᒋᓇᐨ ᐱᑭᐍ ᐱᔕᐣ ᐃᐍ ᓂᔢ 

ᒋᒋᐡᑕᐦᐅᑯᔭᐣ ᑲᐃᔑᐏᑕᒪᐏᑿ ᐃᒪ ᒋᐡᑕᐦᐃᑫᐏᑲᒥᑯᐠ ᓇᐣᑕ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᐊᐍ 

ᑲᑭᑿᔭᑎᓇᒪᐏᐠ ᓂᐡᑕᒼ ᑭᒋᐡᑕᐦᐅᑯᐏᓂᓂ᙮   ᑭᒋᓀᐣᑕᑿᐣ ᓂᔢ ᒋᒋᐡᑕᐦᐅᑯᔭᐣ ᐃᐍ ᒋᐡᑕᐦᐃᑲᓇᐳ ᑫᐏᒋ 

ᓇᑕᒪᑯᔭᐣ ᐃᐍ ᐅᒋ COVID-19 ᐁᑿ ᑲᐏᐣ ᒪᔑ ᒥᑐᓂ ᒋᑭᔑᒪᐡᑲᐏᒪᑲᐠ ᐸᓂᒪ ᐁᐦᑕ ᐊᐦᐱ ᓂᔢ 

ᑭᒋᐡᑕᐦᐅᑯᔭᐣ᙮   ᐱᑐᐣ ᑭᒋᐡᑕᐦᐅᑯᐏᐣ ᐏᑕᒪᑫᐘᓯᓇᐦᐃᑫᐏᓂᑭᐣ ᐱᔕᔭᐣ ᒥᓇᐘ ᐏᒋᐡᑕᐦᐅᑯᔭᐣ᙮ ᑭᒋᓀᐣᑕᑿᐣ 

ᒋᒥᓂᑯᔭᐣ ᓂᔢ ᒋᐡᑕᐦᐃᑫᐏᐣ ᒥᓴᐘᐨ ᑭᐡᐱᐣ ᑲᒪᒋᐡᑲᑯᐘᓀᐣ ᐃᐍ ᓂᐡᑕᒼ᙮ 

ᐊᐘᓀᐣ ᑭᑲᓄᓇᐠ ᑫᑯᓇᐣ ᐏᑲᑵᑎᐍᔭᐣ? 
ᑭᐡᐱᐣ ᑫᑯᓇᐣ ᑲᑵᑎᐍᐏᓇᐣ ᐊᔭᐘᓀᐣ, ᐊᔭᒥᐦᐃ ᒥᓄᔭᐏᓂᐠ ᐸᒥᐦᐃᐍᐃᓂᐠ ᐅᑿᔭᑎᓇᒪᑫ ᓇᐣᑕ ᐊᐏᔭ ᑲᑿᔭᑎᓇᐠ 
ᒋᐡᑕᐦᐃᑫᐏᓂᓂ᙮ 

